
1 ТӨСЛИЙН ТАНИЛЦУУЛГА 

1.1 ТӨСЛИЙН ЕРӨНХИЙ МЭДЭЭЛЭЛ 

Төслийн нэр:  “Дархан арьс шир боловсруулах цогцолбор үйлдвэр”  

Төсөл хэрэгжүүлэгч:  

 

“Нэхий таннери” ХХК 

¶ Улсын бүртгэлийн дугаар: 1911024140 

¶ Регистрийн дугаар: 4280288 

¶ Хаяг: Дархан-Уул аймаг, Дархан сум, 13-р баг 

¶ Утас: +976 70378499 

Төслийн талбайн байршил, хэрэгжиж буй орчны тойм зураг 

Үйлдвэрийн байр нь Дархан-Уул аймгийн Дархан сумын 13-р баг, үйлдвэрийн бүсэд байрлах ба 

8.9 га талбайтай, 21737 м2 бүхий цутгамал бетон карказан барилгад үйл ажиллагаа явуулдаг. 

Төслийн талбайн байршлын зургийг Зураг 1-1-т харууллаа.  

                                                                 
Зураг 1-1. Үйлдвэрийн талбайн байршил 

1.2 ТӨСӨЛ ХЭРЭГЖҮҮЛЭГЧИЙН ТАНИЛЦУУЛГА 

Нэхий таннери ХХК нь Дархан Нэхий ХК-ийн охин компани бөгөөд арьс шир боловсруулах 

чиглэлээр үйл ажиллагаа явуулж байна. Тус компани нь түүхий эдээс эхлэн нойтон болон хуурай 

боловсруулалт хийж, хагас боловсруулсан арьс үйлдвэрлэн оёдлын охин компаниуд болон 

дотооддоо борлуулалт хийдэг. 2013 оноос механикийн боловсруулалт хийж бэлэн боловсруулсан 

арьс үйлдвэрлэн ажиллаж байна. 

Нэхий боловсруулах үйлдвэр нь 2018 оны 11-р сараас Нэхий таннери ХХК болж бүтцийн өөрчлөлт 

хийж Евро стандартад нийцсэн байгальд ээлтэй, эко технологиор бүтээгдэхүүн үйлдвэрлэл 

явуулдаг бөгөөд экологийн шаардлага хангасан дээд зэргийн чанартай бүтээгдэхүүн болох 

хонины нэхий, ямааны арьс, үхэр сарлагийн шир, ноос зэргийг боловсруулж зах зээлд худалдаалж 

байна.  

2020 оноос Бид нийт хэрэглэгчдийнхээ сэтгэл ханамжийг тогтмол өндөр байлгах зорилгоор 

чанарын удирдлагын тогтолцооны ISO9001:2015 олон улсын стандартыг үйлдвэртээ нэвтрүүлсэн 

нь хэрэглэгч харилцагчдынхаа итгэлийг улам баталгаажуулж байгаагийн нэг илрэл болсон. 

1.3 ҮЙЛ АЖИЛЛАГАА 

Үйлдвэр нь өдөрт 1500 ширхэг хонины арьс, 500 ширхэг үхрийн шир боловсруулах хүчин чадалтай.  

Нэхий таннери ХХК нь 

- Нэхий боловсруулах үйлдвэр 

- Шир савхины үйлдвэр гэсэн 2 үндсэн чиглэлээр үйлдвэрлэл явуулж байна.  

Нэхий боловсруулах үйлдвэр нь түүхий эдийн 105-р тасаг, нойтон боловсруулах 110-р тасаг, 

гүйцээн боловсруулах 160, 180-р тасгаас бүрдэнэ.  

Шир, савхи боловсруулах үйлдвэр нь түүхий эдийн 106-р тасаг, нойтон боловсруулах 111-р тасаг, 

гүйцээн боловсруулах 161, 181-р тасагтай. Мөн удирдлагын баг буюу ИТА, засвар үйлчилгээний 

баг буюу ТНА гэсэн бүтэцтэй нийт 100 гаруй ажилтантайгаар үйл ажиллагаа явуулж байна.  

Нийт ажилтнуудын 18-24 насны ажилтан 10.8%, 25-30 нас 22.9%, 31-36 нас 33.7%, 37-43 нас 9.6%, 

44-50 нас 13.3%, 51-55 нас 4.8%, 56-аас дээш насны ажилтан 4.8%-г тус тус эзэлж байна.  

1.4 ДЭД БҮТЭЦ 

Дулаан, эрчим хүчний хангамж 

Үйлдвэрийн байгууламжийн дулаан, эрчим хүчний хангамжийг Дархан-Уул аймгийн Дархан 

сумын төвлөрсөн хангамжаас “Дархан дулааны сүлжээ” ТӨХК –тай гэрээ байгуулж ханган 

ажилладаг. Эрчим хүчний хувьд газраар дамжуулан 6 вольт хүчдэлтэй 2 талын тэжээлттэй 

шугамаар цахилгаан эрчим хүч авахаас гадна өөрийн дэд станцтай юм.  

Усан хангамж 

Нэхий таннери ХХК нь “Цэвэр усаар хангах, бохир усыг татан зайлуулах, цэвэрлэх аж ахуйн гэрээ”-

г “Дархан-Ус суваг” ХК-тай байгуулан ус хангамжийг шийдэж ажилладаг.  

1.5 ХОГ ХАЯГДЛЫН МЕНЕЖМЕНТ 

Хог хаягдлын тухай хууль нь 2012 оны 5-р сарын 17-ны өдөр батлагдсан бөгөөд 2017 он шинэчлэн 
баталсан. Хог хаягдлын тухай хуулиар хог хаягдлыг бууруулах, ангилах, цуглуулах, тээвэрлэх, 
хадгалах, дахин боловсруулах, эргүүлэн ашиглах, устгах, экспортлох болон хог хаягдлыг 
импортлох, хил дамжуулан тээвэрлэхийг хориглохтой холбогдсон харилцааг зохицуулахыг заасан. 
Мөн энэ хуулиар агаар мандал, усан орчны болон цацраг идэвхт хог хаягдлаас бусад хог 
хаягдалтай холбогдсон харилцааг зохицуулна. Хог хаягдлын тухай хуульд аж ахуйн нэгж 
байгууллага нь: 

I. Хог хаягдлыг дахин боловсруулах арга технологийг нэвтрүүлэх; 
II. Үйлдвэрлэл, үйлчилгээний төрлөөс хамаарч хог хаягдлыг төрөлжүүлж, хог хаягдал 

хадгалах түр цэгт ангилан хаях, хог хаягдлын талаарх мэдээллийг төрийн болон нутгийн 
захиргааны байгууллагад үнэн зөв мэдээлэх; 

III. Хог хаягдал цуглуулах, тээвэрлэх эрх авсан иргэн, аж ахуйн нэгж, байгууллагатай гэрээ 
байгуулан биелэлтийг хангаж ажиллах; 

IV. Аюултай хог хаягдлыг аюултай хог хаягдлын төвлөрсөн байгууламж, эсхүл тогтоосон тусгай 
цэгт устгах ёстой талаар заажээ. 

1.5.1 Хатуу хог хаягдал 

Ажилчдын ахуйн хэрэглээ болон үйлдвэрээс гарсан хатуу хог хаягдлыг зориулалтын хогийн 
савуудад хадгалан хог хаягдлын гэрээний дагуу нэгдсэн цэгт зайлуулдаг. 

1.5.2 Химийн бодисын хог хаягдал 

Хог хаягдлын тухай хуульд “аюултай хог хаягдал” гэж тэсрэмтгий, шатамхай, урвалын идэвхтэй, 

исэлдүүлэгч, агаар болон устай харилцан үйлчилж хортой хий ялгаруулдаг, халдвартай, идэмхий, 

хүн амьтанд богино болон удаан хугацаанд хортой нөлөөлөл үзүүлдэг, байгаль орчинд хортой 

шинж чанартай, устгасны дараа аюултай шинж чанартай ялгарал үүсгэдэг хог хаягдал гэж заасан 

байна.  

Үйл ажиллагаанаас гарах химийн бодисын хог хаягдал /өнгөт металл тоног төхөөрөмжийн 

өнгөлөгч будгийн сав, баглаа боодол болон даралтат хоосон сав, г.м /-ыг Хог хаягдлын тухай 

хуулийн 23 дугаар зүйлд зааснаар Аюултай хог хаягдлыг эх үүсвэр дээр түр хадгалан, устгах, дахин 

ашиглах эрх бүхий мэргэжлийн байгууллагатай гэрээ байгуулан ажиллаж байна. 

2 БАЙГАЛЬ ОРЧНЫ МЕНЕЖМЕНТИЙН ТУХАЙН ЖИЛИЙН 

ТӨЛӨВЛӨГӨӨНИЙ БИЕЛЭЛТ 

2.1.1 Сөрөг нөлөөллийг бууруулах арга хэмжээний төлөвлөгөөний биелэлт 

2.1.1.1 Агаарын чанарт үүсэх сөрөг нөлөөллийг бууруулах арга хэмжээний төлөвлөгөөний 

биелэлт 

Хүснэгт 2-1. Сөрөг нөлөөллийг бууруулах арга хэмжээний төлөвлөгөө 

№ Гол болон болзошгүй сөрөг 
нөлөөллүүд 

Сөрөг нөлөөллийг арилгах, бууруулах арга 
хэмжээ 

Сөрөг нөлөөллийн 
хамрах хүрээ 

 1 2 3 

1 Түүхий эд, бүтээгдэхүүнийг  
муудсан үнэр орчинд тархах 

Түүхий эд хүлээн авах ажилчид маск зүүх, 
муудсан үйлдвэрийн шаардлага хангахгүй 

түүхий эдийн ялган зориулалтын талбайд хаях 

Түүхий эд буулгах 
талбай 

 2 Үйлдвэрийн дотоод агаарын 
чанар муудах, хэм нэмэгдэх  

Үйлдвэрийн байранд дотоод орчныг 
сайжруулах, ажлын байрны үзлэг хийх, 

агааржуулалтыг тогтмол шалгах 

Үйлдвэрийн дотор 
орчин 

3 Зам дээрх тээврийн 
хөдөлгөөнөөс 

агаарт тоосжилт үүсэх 

Түүхий эд материал тээвэрлэх ирэх тээврийн 
хэрэгслийг үйлдвэрийн талбайд тогтсон 

маршрутаар зорчуулах 

Замууд 

4 Ахуйн болон үйлдвэрийн үйл 
ажиллагаанаас үүсэх хог 

хаягдлыг ил задгай хаяснаас 
орчны бохирдол үүсэх 

Үүссэн хог хаягдлыг тогтмол зайлуулах, хог 
хаягдал байршуулах талбайг цэвэрлэх, аюултай 

хог хаягдлыг тусгай эрх байгууллагад 
нийлүүлэх  

Үйлдвэрийн талбай 

Үйлдвэрлэлд ашиглах түүхий эд, материалыг зориулалтын бэлтгэсэн талбайд буулгаж, 

материалын үлдэгдэл зэргийг тогтмол цэвэрлэгээг хийж ажилласан. 2023 онд тухайн талбай 

бүрийг мал эмнэлгийн газраар ариутгаж цэвэрлэсэн. Үүссэн энгийн хог хаягдлыг Дархан хотын 

тохижилт үйлчилгээний газартай гэрээ байгуулж тээвэрлэх, устгах ажлыг зохион байгуулж 

ажилласан. Үүссэн хог хаягдлыг тогтмол зайлуулах, хог хаягдал байршуулах талбайг цэвэрлэх, 

аюултай хог хаягдлыг тусгай эрх байгууллагад шилжүүлэх ажлыг үр дүнг хог хаягдлын 

менежментийн хэсэгт дэлгэрэнгүй тусгав.  

    

Зураг 2-1. Түүхий эд материал, материалын үлдэгдэл цэвэрлэх явц 

Үйлдвэрийн байранд дотоод орчныг сайжруулах, ажлын байрны үзлэг хийх, агааржуулалтыг тогтмол шалгах 

ажлыг ХАБ болон Үйлдвэрийн технологич нар хамтран зохион байгуулдаг. 

 

 
Зураг 2-2. Үзлэгийн явц 

Түүхий эд материал тээвэрлэх ирэх тээврийн хэрэгслийг үйлдвэрийн талбайд зорчуулахад харуул 

хамгаалалт болон ХАБ-ын ажилтнаас зааварчилгаа авч тогтсон маршрутаар зориулалтын талбайд 

буулгах ажлыг хийж гүйцэтгэдэг.  



“Нэхий таннери” ХХК-ийн хэрэгжүүлж буй “Дархан арьс шир боловсруулах цогцолбор үйлдвэр” төслийн  

Зураг 2-3. Байршуулсан тэмдэглэгээ 

2.1.1.2 Усан орчинд үүсэх сөрөг нөлөөллийг бууруулах арга хэмжээний төлөвлөгөөний биелэлт 

№ Гол болон болзошгүй сөрөг 
нөлөөллүүд 

Сөрөг нөлөөллийг арилгах, бууруулах арга 
хэмжээ 

Сөрөг нөлөөллийн 
хамрах хүрээ 

1 Төслийн үйл ажиллагааны 
явцад ажилчдын унд ахуйд 

болон мод усалгаанд гүний ус 
ашигласнаар усны нөөц 

багасна 

Усыг үр ашигтай хэрэглэх талаар ухуулга, 
сурталчилгаа хийж байх, мэдээллийн 
хуудсыг зохих газруудад байрлуулж 

шинэчилж байх 

Үйлдвэрийн байр 

Усны нөөцийн хомсдолоос сэргийлэхийн 
тулд эх үүсвэр дээр тоолуурыг заасан 

хугацаанд баталгаажуулж байх, төлбөрийн 
тогтмол төлөх 

Үйлдвэрийн байр 

Цэвэрлэх байгууламжийн үйл 
ажиллагаа алдагдах 
холбогдох стандартад 
нийцэхгүй байх /MNS 6561 : 
2015/ 

Үйлдвэрийн Цэвэрлэх байгууламжийн 
сайжруулах технологийн судалгаа хийх,  
сайжруулах төсвийн үнийн санал авах  

Үйлдвэрийн 
цэвэрлэх 

байгууламж 

Үйлдвэрийн технологид ашиглах ус процессын дагуу 3 удаа эргүүлэн ашиглалт хийгдэж байна. Энэ 

нь удаа ашиглах цэвэр усны хэрэглээг багасгадаг. Харин ажилчдын ахуйд ашиглах усны хэрэглээг 

зөв зохистой хэмжээнд байлгах зорилгоор усны цорго, 00 өрөөнүүдэд зөвлөмж, анхааруулах 

санамж тэмдгүүдийг байршууллаа. 

Зураг 2-4. Санамж тэмдэглэгээнүүд 

Үйлдвэрт LXLG загварын 63.0 м3/ц хэмжих хязгаартай 2104000663-ын дугаартай халуун, хүйтэн 

усны тоолуурыг 2022 оны 09-р сарын 14-ны өдөр стандарт, хэмжил зүйн газраар баталгаажуулалт 

хийлгэж гэрчилгээг авсан. Усны тоолуур нь 022 дугаартай лацаар битүүмжилсэн бөгөөд 2024 оны 

09-р сарын 14-ны өдөр хүртэл хүчинтэй байна.  Мөн усны төлбөрийг тоолуурын заалтын дагуу сар 

бүр төлбөрийг тогтмол төлдөг. 

 

Зураг 2-5. Усны тоолуурын баталгаажуулалтын гэрчилгээ №029662 

Цэвэрлэх байгууламжийн шинжилгээний үр дүнгүүдээс үүдэн технологийн сайжруулах судалгаа 

хийх, төсөв өртгийн үнийн судалгааг хийх ажлыг зохион байгуулж ажиллаа. Үүний хүрээнд “Ус био 

инженеринг” ХХК-тай зөвлөх үйлчилгээний гэрээ байгуулж, үйлдвэрийн технологийн танилцуулга, 

цэвэрлэх байгууламжийн одоогийн процессыг танилцуулж үүнд тулгуурласан технологийн 

зөвлөмж, үнийн саналыг авсан.  

  
Зураг 2-6. Зөвлөх үйлчилгээний гэрээ, Технологийн зөвлөмж 

“Ус био инженеринг” ХХК нь үйлдвэрийн хүчин чадалд нийцүүлж 1000-1500м3/хон цэвэрлэх 

боломжтой технологийг санал болгосон. Технологийн схемийг доорх зургаар харууллаа.  



“Нэхий таннери” ХХК-ийн хэрэгжүүлж буй “Дархан арьс шир боловсруулах цогцолбор үйлдвэр” төслийн  

Зураг 2-7. Санал болгосон технологийн схем 

 

2.1.1.3 Хөрсөн орчин үзүүлэх сөрөг нөлөөллийг бууруулах арга хэмжээний төлөвлөгөөний 

биелэлт 

№ Гол болон болзошгүй сөрөг 
нөлөөллүүд 

Сөрөг нөлөөллийг арилгах, бууруулах арга 
хэмжээ 

Сөрөг нөлөөллийн 
хамрах хүрээ 

1 Олон салаа зам үүсгэснээр 
хөрсний эвдрэлд нэмэгдэх 

Тээврийн хэрэгслийг зөвхөн 1 тогтсон 
замаар явуулах, олон салаа зам үүсгэхгүй 

байх, авто машин зогсох талбайг 
тэмдэгжүүлэх 

Замууд 

2 Химийн бодисын зохисгүй 
хэрэглээнээс хөрс бохирдох 

Химийн бодисын эрсдэлийн үнэлгээ, 
зөвлөмжийг чандлан баримтлах, ХАЛМ-ын 
дагуу хадгалж ашиглах, тэмдэг тэмдэглэгээг 

байршуулах 

Үйлдвэрийн химийн 
бодис хадгалах 

агуулах 

3 Шатах тослох, материал, 
нефтийн бүтээгдэхүүн асгарч 

хөрсөн бүрхэвч бохирдох 

Санамж тэмдэг байршуулах  Үйлдвэрийн талбай 

Үйлдвэрийн талбайд нэвтрэх тээврийн хэрэгслийн жолоочид хамгаалалтын алба болон ХАБ-н 

ажилтан зааварчилгаа өгч ачаа, материал, түүхий эдийн зориулалтын талбай бүрт буулгаж 

ажиллаж байна. Мөн ажилчдын тээврийн хэрэгсэл үйлдвэрийн гадна талд зориулалтын хатуу 

хучилттай зогсоолд байршуулдаг. Химийн бодисын хадгалах агуулах нь холбогдох стандарт 

нийцсэн бөгөөд химийн бодис ачих, буулгах талбай нь бүрэн хатуу хучилттай байна. Иймд олон 

салаа зам үүсэх, хөрсний эвдрэл, бохирдол үүсэх нөлөөлөл бага юм. 

Химийн бодисын агуулахад стандартын дагуу тэмдэг тэмдэгжүүлэлтийг бүрэн байршуулсан.  



“Нэхий таннери” ХХК-ийн хэрэгжүүлж буй “Дархан арьс шир боловсруулах цогцолбор үйлдвэр” төслийн  

Зураг 2-8. Химийн бодисын агуулахын тэмдэгжүүлэлт 

Мөн авто машин зогсох талбайд шатах тослох, материал, нефтийн бүтээгдэхүүн асгаруулахаас сэргийлж 

санамж тэмдгийг байршуулсан.  

 

Зураг 2-9. Санамж тэмдэг 

2.1.1.4 Ургамлан нөмрөг, амьтны аймагт үзүүлэх сөрөг нөлөөллийг бууруулах арга хэмжээний 

биелэлт 

№ Гол болон болзошгүй сөрөг 
нөлөөллүүд 

Сөрөг нөлөөллийг арилгах, бууруулах арга 
хэмжээ 

Сөрөг нөлөөллийн 
хамрах хүрээ 

1 Ажилчдын хатуу шингэн хог 
хаягдлын улмаас хөрс 

бохирдох 

Хог хаягдлыг ангилан ялгаж, Дархан-Уул 
аймгийн Дархан сумын нэгдсэн хогийн цэгт 

тогтмол зайлуулж байх. Хог хаягдлыг шатааж 
устгахыг хатуу хориглох. 

Үйлдвэрийн талбай 
орчмын хөрс 

Зориулалтын цэгээс гадагш элдэв хог хаягдал 
хаяхгүй, газрын төрх, хөрсийг эвдэхгүй, 

хөндөхгүй байх арга хэмжээг хэвшүүлэх,  
самбар пайз байрлуулах 

 

2 Ногоон байгууламжийн 
арчилгаа муудсанаар орчны 

үзэмж муудах  

Үйлдвэрийн талбайн ногоон байгууламжийг 
сайжруулах, арчилж тордох 

Ногоон 
байгууламжийн 

талбай 

Үйлдвэрээс үүсэх хог хаягдлыг зориулалтын талбайд болон саванд хаяж тээвэрлэлт, тогтмол хийж 

гүйцэтгэсэн. Мөн ногоон байгууламжийг дулааны улиралд арчилж тордох ажлыг хийж гүйцэтгэлээ.  

Зураг 2-10. Хог хаягдлыг цэвэрлэгээ, ногоон байгууламж арчилгаа 

Хог хаягдал ил задгай хаяхаас сэргийлж доорх тэмдгүүдийг үйлдвэрийн гадна болон дотор нийт 6 

газар байршууллаа.  

 

Зураг 2-11. Хог хаягдлын тэмдэглэгээ 

 

2.1.2 Орчны тохижилт, цэцэрлэгжүүлэлтийн төлөвлөгөө 
Хүснэгт 2-2. Орчны тохижилт, цэцэрлэгжүүлэлтийн төлөвлөгөө 

Орчны тохижилт, 
цэцэрлэгжүүлэлтийн 

зорилт 
Арга хэмжээ 

Арга 
хэмжээний цар 

хэмжээ 

Хэмжих 
нэгж 

Тоо 
хэмжээ 

Нэгжийн 
зардал, 

төг 

Нийт 
зардал 

төг 

Хэрэгжүүлэх 
хугацаа ба 
давтамж 

Баримтлах 
эрх зүйн 

баримт бичиг 

1 2 3 4 5 6 7 8 9 

Хөрсний үржил 
шимтэй байдлыг 
хадгалах, агаарт 

тоосжилт бохирдол 
үүсэхээс урьдчилан 

сэргийлэх 

Ногоон 
байгууламжийн 
талбайг арчилж 

тордох 

Үйлдвэрийн 
ногоон 

байгууламжийн 
талбайд 

/4,129.75 м2/ 

м2 4,129.75 - 2,000,000 
6,7,8,9-р 
саруудад 

Байгаль 
орчныг 

хамгаалах 
тухай хууль 

Байгаль 
орчинд 

нөлөөлөх 
байдлыг 

тухай хууль 
Газрын тухай 

хууль 
MNS 

5914:2008 
Байгаль 
орчин. 

Эвдэрсэн 
газрын нөхөн 
сэргээлт. Нэр 

томьёо, 
тодорхойлолт 

Үйлдвэрийн талбай дах ногоон байгууламжийг тордох цэвэрлэх ажлыг цэвэрлэгээний ажилчид 

хариуцаж ажилладаг бөгөөд дулааны улиралд сар бүр тогтмол цэвэрлэгээ хийж ажилласан. Энэ 

жилд унасан хур тунадасны хэмжээ их байсан тул усалгаажилт шаардлагагүй гэж үзэн хийгээгүй 

болно.  

  

 

Зураг 2-12. Ногоон байгууламжийн арчилгаа, цэвэрлэгээ 

2.1.3 Түүх, соёлын өвийг хамгаалах арга хэмжээний төлөвлөгөөний биелэлт 

Төсөл хэрэгжих талбай орчимд ямар нэгэн археологи, палеонтологийн олдвор бүртгэгдээгүй 
болно. 

2.1.4 Осол, эрсдэлийн менежментийн төлөвлөгөөний биелэлт 
Хүснэгт 2-3. Осол, эрсдэлийн менежментийн төлөвлөгөө 

Болзошгүй аюул, осол, сөрөг 
нөлөө 

Урьдчилан сэргийлэх,  хамгаалах арга хэмжээ 

1 2 

Аянга цахилгаан  Үйлдвэрт ашиглагдаж буй тоног төхөөрөмжийн үзлэгийг хуваарийн дагуу хийх, 
аянга газардуулагчийг шалгах, шаардлагатай тохиолдолд нэмж суурьшуулах 

Гал түймэр Гал унтраах багаж хэрэгслийн иж бүрдлийг бүрдүүлж бэлэн байлгах.  Гал 
түймрийн үед авч хэрэгжүүлэх ажлын төлөвлөгөөг гарган ажиллагсдад сургалт 
зохион байгуулах. Галын аюулын талаар анхааруулга самбарыг эзэмшлийн объект 
бүрд онцлогийг нь тусган тавих зэрэг арга хэмжээг авах шаардлагатай. 

Үйлдвэрийн барилгын галын аюулгүй байдлын дүгнэлтийг гаргуулах 

Үйлдвэрийн үйл ажиллагаанаас 
гэнэтийн болзошгүй байдлаар 
үйлдвэрт осол аваар гарах, 
тоног төхөөрөмж эвдрэх, 
ажилчид цахилгааны хүчдэлд 
цохиулах, түлэгдэх 

Үйлдвэрийн ажилчдыг хөдөлмөр хамгааллын хувцас хэрэгслээр хангах 

ХАБЭА-н шинэчлэгдсэн дүрэм журмыг таниулах сурталчлах, сургалт өгөх 

Химийн бодисын асгаралт Химийн бодис асгарах, алдагдах үед ашиглах нэг бүрийн хамгаалах хэрэгсэл, 
асгаралт болсон тохиолдолд саармагжуулах хэрэгслийг байрлуулах. /элс хоосон 
сав, бортого, бортого онгойлгогч, наалддаг шошго, металл юүлүүр, хүрз, хогийн 
шүүр, хориглох тэмдэг болон тууз зэрэг  

Химийн бодисын нөлөөнд 
өртөх 

Химийн бодистой зөв харьцах, хадгалах, ашиглах талаар агуулахын ажилчдад 
сургалт зохион байгуулах 

Химийн бодисын агуулахын 
аюулгүй байдал алдагдах 

Химийн бодисын агуулахад тогтмол хугацааны давтамжтайгаар хяналт хийж, 
тэмдэглэл хөтлөх 

- Агааржуулалтын системийн бүрэн бүтэн байдлыг 14 хоногт 1 удаа 
шалгах 

- Химийн бодис сав баглаа боодлыг 14 хоногт 1 удаа шалгах 
- Химийн бодисын тавиурын бүрэн бүтэн байдлыг шалгах 

× Аянга цахилгаан 

Үйлдвэрийн дарга, техникчид, ХАБ-ын ажилчид Үйлдвэрт ашиглагдаж буй тоног төхөөрөмжийн 

үзлэгийг хуваарийн дагуу хийж, засвар үйлчилгээг гүйцэтгэсэн.  

Зураг 2-13. Үзлэг засвар үйлчилгээний явц 

× Гал түймэр 

2023 онд үйлдвэрийн барилга дах нийт галын булан, галын хор зэргийг нэгдсэн байдлаар 

шинэчилж байршуулсан. Мөн гал гарсан үед аврах гарцын схем, тухайн авах арга хэмжээний 

самбаруудыг шинэчилсэн. Үйлдвэрийн ХАБ-н ажилтан шинээр ажилд орсон ажилтан бүрд гал 

түймрийн үед авч хэрэгжүүлэх ажлын төлөвлөгөөг танилцуулж, сургалт орсон.  

Зураг 2-14. Шинэчилсэн галын булан, хор 

Үйлдвэрийн барилгын галын аюулгүй байдлын дүгнэлтийг 2023 онд дуусаж байсан учир Дархан-

Уул аймгийн Онцгой байдлын газарт хүсэлт өгч, Гал түймрийн улсын хяналтын байцаагч А/д 

цолтой Н. Баасанхүү шалгалт хийж дүгнэлт гаргасан (Зураг 2-15).  

 

Зураг 2-15. Галын аюулгүй байдлын дүгнэлт  

× ХАБЭА 

Үйлдвэрийн ХАБ хариуцсан мэргэжилтэн үйлдвэрлэлтийн явцад нийт ажилчдадаа өдөр тутмын 

зааварчилгаа, хуваарь шалгалт зэргийг тогтмол хийж ажиллаж байсан. ХАБЭА-н сургалтыг Ойгон 

нөмрөг ТББ-тай 2023 оны 02-р сарын 17 өдөр байгууллагын нийт ажилчдад ХЭБЭА-н мэдлэг олгох 

сургалтыг зохион байгуулах, зөвлөгөө өгч, сургалтын ач холбогдлыг таниулах гэрээ байгуулж 

ажилласан. Хөдөлмөрийн, Нийгмийн хамгааллын Сайдын 2019 оны А/370 тоот тушаалаар 

батлагдсан журам болон сургалтын хөтөлбөрийг дагуу сургалтын хөтөлбөр, цагийн хуваарь, 

сургалтын агуулга зэргийг боловсруулан, баталж үйл ажиллагааг зохион байгуулсан. Сургалтын 

хүрээнд нийт 5 төрлийн сургалтыг багтаасан.Үүнд: 

1. Зөвлөх туслах үйлчилгээ 

2. Нийт ажилтны сургалт 

3. Ажил олгогчийн сургалт 

4. Өндөр эрсдэлтэй ажлын байрны сургалт 

5. Шинэ ажилтны сургалт 

Зураг 2-16.Сургалтын гэрээ 

Зураг 2-17. Сургалтын явц 

× Химийн бодис 

Нэхий таннери ХХК нь үйлдвэрт ашиглагдаж байгаа химийн бодисуудыг хадгалах химийн бодисын 

агуулах нь MNS 6458:2014 стандартад нийцэн бөгөөд химийн бодисуудын хадгалалтын нөхцөлөөс 

шалтгаалан аюулгүй байдлын үүднээс ангилан хадгалж байна. 

Химийн бодис асгарах, алдагдах үед ашиглах үеийн багаж хэрэгсэл, материалыг тогтсон байршил 

байрлуулж бүрэн байдлыг улирал бүр шалгаж ажиллаа.  

Түүнчлэн химийн бодисын агуулахд“Spill Smart” асгарлын хэрэгслийн иж бүрдэл, галын аюулгүй 

байдлын самбар, бүртгэл хяналтын хуудаснуудыг байрлуулсан байна. Асгарлын иж бүрэн хэрэгсэл 

зургийг харуулав. 

  
Зураг 2-18. Асгаралтын иж бүрдэл 

2023оны байдлаар химийн бодисын агуулахын үлдэгдэл болон хаягдал сав, баглаа боодлын бүртгэлийн 

доорх зурагт орууллаа. 

Зураг 2-19. 2023 оны химийн бодисын агуулахад байгаа бодисууд, сав баглаа боодлын тооллогын бүртгэл 

2.1.5 Хог хаягдлын менежментийн төлөвлөгөөний биелэлт 

Нэхий таннери ХХК нь үйл ажиллагаанаасаа гарч буй хог хаягдлын хэмжээг багасгах, аль болох 
бага хог хаягдал үүсгэх, түүнийг дахин ашиглах болон дахин боловсруулах замаар гарсан хог 
хаягдлын хэмжээг бууруулах, үлдсэн хог хаягдлыг хүрээлэн буй орчинд аюулгүй байдлаар устгах 
зарчмыг баримтлан ажиллана. 

Хүснэгт 2-4 Хог хаягдлын менежментийн төлөвлөгөө 

№ Хог хаягдлын 
ангилал 

Сөрөг нөлөөллийг  арилгах, бууруулах  арга хэмжээ 

 1 2 

1. 
 

Ахуйн κ Энгийн Хог хаягдал түр хадгалах талбай орчимд тогтмол ариутгал, цэвэрлэгээ хийх 

Хог хаягдлыг ангилан ялгаж,  тохижилт үйлчилгээний газартай гэрээ байгуулан 
төслийн талбайгаас тогтмол зөөвөрлүүлэх  

Ажилчдад хог хаягдлаа бууруулах, ангилан ялгах талаарх мэдээллийг самбарт 
байршуулах 

Төслийн талбай орчмын эргэн тойронд 50 м зайд цэвэрлэгээ хийх 

2. 

Үйлдвэрийн 

Цэвэрлэх байгууламжийн хаягдал ус болон лагыг тогтмол холбогдох байгууллагад 
нийлүүлэх 

Түүхий эдийг зориулалтын бус талбайд буулгахыг хориглох, буулгасан талбайд 
тогтмол цэвэрлэх  

3 
Аюултай 

Үйл ажиллагаанаас гарч буй химийн бодисын сав баглаа боодлыг журмын дагуу түр 
хадгалан, тусгай зөвшөөрөл бүхий байгууллагад өгөх  

× Энгийн хог хаягдал 
2023 онд хог хаягдлын менежментийн төлөвлөгөөнд тусгагдсаны дагуу үйлдвэрийн нийт 

байгууламж, тоног төхөөрөмжүүдэд Мал эмнэлгийн ерөнхий газартай гэрээ байгуулж 09-р сард 

мэргэжлийн баг бүрэлдэхүүнтэй, зориулалтын бодисуудыг ашиглан ариутгалыг хийж 

гүйцэтгүүлсэн. 

Зураг 2-20. Үйлдвэрийн ариутгалын явц 

Ариутгалд эктотрин-10%, суперкилл зэрэг бодисуудыг ашигласан бөгөөд малын гаралтай халдвар, 

хорхой, шалз, шимэгч зэргийг устгах зориулалттай. Ариутгал хийх явцад тухайн бодисуудын 

хүчинтэй хугацааг шалгаж зориулалтын шүршигч машинаар шүршиж ариутгасан. 

Зураг 2-21. Ариутгалын бодисын танилцуулга 

Үйлдвэрийн энгийн хог хаягдлыг “Дархан хотын тохижилт үйлчилгээний газар”-тай хог хаягдал 

ачиж, тээвэрлэх, хамтран ажиллах гэрээ байгуулж ажилладаг. Жил бүрийн ажлын төлөвлөгөөнд 

тусгагдсаны дагуу гэрээг 2024 оны 09-р сарын 26-ны өдрийг хүртэл 1 жилээр сунган хамтран 

ажиллана (Зураг 2-23). Үүссэн энгийн хог хаягдлын хэмжээг тээвэрлэсэн жолооч бүртэй тооцооны 

хуудас үйлдэн бүртгэж байна (Зураг 2-22).  

Зураг 2-22.Энгийн хог хаягдлын тээвэрлэлтийн бүртгэл 

Зураг 2-23. Энгийн хог хаягдлын гэрээ 

Үйлдвэрийн ажилчдад хог хаягдлын талаарх мэдлэгийг нэмэгдүүлэхийг зорьж хог хаягдлыг 

ангилан ялгах, бууруулах талаар сургалтыг зохион байгуулсан (Сургалтын материал мэдээллийг 

удирдлага зохион байгуулалтын менежментийн хэсэгт дэлгэрэнгүй тусгав). Ажилчдад хог 

хаягдлыг ангилан ялгах дадал хэвшлийг бий болгохоор ахуйн болон хүнсний зориулалттай 

хуванцар савыг ялгах ажлыг эхлүүлээд байна. Үүний хүрээнд үйлдвэрт хуванцар савыг хаях 

боломжтой хогийн савуудыг байршуулан хогийг ангилан хаях боломжтой орчныг бүрдүүлэн 

зааварчилгаа өгч ажилласан. Ажилчид дахин боловсруулах боломжтой хуванцрыг бүрэн ангилж 

сурснаар цаашид бусад хог хаягдлыг ангилан хаях алхмуудыг нэмэгдүүлнэ.  

 

Зураг 2-24. Хуванцар хаягдлыг хаях цэгт байршуулсан тэмдэглэгээнүүд 

2023 онд үйлдвэрийн гадна талбай болон эргэн тойронд нийтийн цэвэрлэгээний ажлыг төлөвлөж 

09-р сард ажилчдын хүрээнд хийж гүйцэтгэсэн. Мөн цэвэрлэгээний ажилчид тогтмол гадна 

талбайн цэвэрлэгээг хийсэн (Зураг 2-25).  

  

  
  

Зураг 2-25. Гадна талбайн цэвэрлэгээний явц 

× Үйлдвэрийн хог хаягдал 

Үйлдвэрийн хаягдал усыг “Цэвэр усаар хангах, бохир усыг татан зайлуулах, цэвэрлэх аж ахуй 

нэгжийн гэрээ”-г Дархан-Ус суваг ХК-тай байгуулж ажилладаг. Гэрээний 1.3 дагуу жил бүр тус 

гэрээг дүгнэж, тодотгол гэрээг байгуулдаг. Иймд 2023 онд мөн адил гэрээг тодотгож үйлдвэрийн 

хэрэглэсэн ус болон бохир нийлүүлсэн тооцоог сар бүр хийж төлбөрийг барагдуулсан. 

  

 
Зураг 2-26. Дархан-Ус суваг ХК-ийн гэрээ, төлбөрийн баримт 

Үйлдвэрийн түүхий эд материалыг зориулалтын талбайд буулгаж, бэлтгэж хадгалах цех рүү 

шилжүүлдэг. Мөн үйлдвэрийн зориулалтын бус талбайд буулгаж үл хог хаягдлыг цэвэрлэж 

ариутгалыг мал эмнэлгийн газраар хийлүүллээ.  

  
Зураг 2-27. Түүхий эд материалын үлдэгдлийг цэвэрлэгээ 

× Аюултай хог хаягдал 

Үйлдвэрийн технологит ашигласан химийн бодисын сав баглаа боодлын хаягдлыг Цэцүүх трейд 

ХХК- тай гэрээ байгуулж шилжүүлж ажиллаж байна. Үйлдвэрээс үүссэн нийт 5 төрлийн савлагааны 

хаягдлыг шилжүүлж устгуулсан.  

Зураг 2-28. Цэцүүх трейд ХХК-д шилжүүлсэн аюултай хог хаягдлын бүртгэл  

Зураг 2-29. Цэцүүх трейд ХХК-д хог хаягдлыг шилжүүлэх явц 

2.1.6 Орчны хяналт шинжилгээний хөтөлбөрийн биелэлт 

Энэхүү Дархан арьс шир боловсруулах цогцолбор үйлдвэр төслийн орчны хяналт шинжилгээний 
хөтөлбөрийн хэрэгжилтийг Дархан-Уул аймгийн Ус цаг уур, орчны шинжилгээний төвтэй хийсэн 
гэрээний дагуу 2 удаагийн шинжилгээг тус байгууллагын Байгаль орчны шинжилгээний 
лабораторитой хамтран гүйцэтгэсэн болно.  

Хүснэгт 2-5 Орчны хяналт шинжилгээний хөтөлбөр 

Хяналт шинжилгээ хийх үзүүлэлтүүд Байршил Хугацаа ба давтамж 

Агаарын чанар 

Агаар дахь органик биш нэгдэл 

- NO2, SO2 
- Нийт тоос  

Салхины зонхилох чиглэл болон эх 
үүсвэрийн байршил дахь агаар 
бохирдуулагчийн тархалтыг гаргахад 
төлөөлөх чадвартай 1 цэгт  

Жилд 2 удаа  

Хөрсөн бүрхэвч 

Хөрсний ерөнхий хими  Төслийн талбай орчимд 2 цэгт Жилд 2 удаа 2 цэгт 

Хүнд металлын үзүүлэлт 

Усны чанар 

MNS 6561 : 2015 Ариутгах татуургын 
сүлжээнд нийлүүлэх хаягдал усны 
үзүүлэлтүүд 

Цэвэрлэх байгууламжийн оролт, 
гаралтын ус 

Жилд 2 удаа 2 цэгт 

2.1.6.1 Үр дүн 

2.1.6.1.1 Агаарын чанар 

Байгаль орчны менежментийн төлөвлөгөөнд тусгагдсаны дагуу Дархан-Уул аймгийн Төв цэвэрлэх 

байгууламжийн эзэмшил талбай болон цэвэрлэх байгууламжийн гадна талбайгаас агаарын 

чанарын хяналт шинжилгээний 2 цэгийг сонгов.  

Цэг сонгосон үндэслэл нь 1- р цэг буюу цэвэрлэх байгууламж доторх цэгийг барилгын ажил 

явагдаж байгаа талбайтай ойр замын хажууд сонгосон бол 2-р цэгийг цэвэрлэх байгууламжийн 

барилгын ажлын нөлөөлөлд өртөөгүй гадна талбайгаас сонгон авсан. Хоёр цэгт хийсэн 

хэмжилтийн утгыг хооронд болон холбогдох стандарттай нь харьцуулалт хийх зорилгын доор 

хийж гүйцэтгэлээ.  

Судалгааны арга зүй 

Үйлдвэрийн гадна талбайгаас агаарын хүхэрлэг хий (SO2 ), азотын давхар исэл (NO2), нийт 

тоосонцор (TSP) үзүүлэлтийг 4-р болон 11-р сар  тус бүр 2 байршилд хэмжилт хийгдсэн.  

Нийт тоосонцор: Төслийн талбай орчим дахь агаарт агуулагдах нийт тоосонцрын агууламжийг 

DustTrak  зөөврийн багажийн тусламжтайгаар тодорхойлсон (Фото зураг 1).  

 
Фото зураг 1. DustTrak загварын зөөврийн багаж 

Dusttrack  загварын багаж нь зайгаар ажилладаг лазер фотометр юм. Тус зөөврийн багаж нь 0.002-

100 мг/м3 хүрээг хамран агууламжийг мг/м3 нэгжээр харуулдаг.  

Хүхэрлэг хий болон Азотын давхар исэл.Хүхэрлэг хий болон азотын давхар ислийг 

тодорхойлохдоо химийн шинжилгээний аргачлалаар тодорхойлов.  

Орчны агаар дахь хүхэрлэг хий, азотын давхар ислийн агууламжийг харгалзан MNS 17.2.5.11, MNS 

17.2.5.12 аргачлалуудаар тодорхойлсон бөгөөд агаараас хийн сорьц авахад SIBATA Маркийн 

багаж ашигласан. 

 

Зураг 2-30. Агаараас сорьц авсан багаж 

Мониторингийн хэмжилт, дээжлэлтийн явцын зургийг Зураг 2-31-д харуулав.  

  

 
 

Зураг 2-31. Мониторингийн хэмжилт, дээжлэлтийн явц 

2.1.6.2 Хэмжилтийн үр дүн  

Тухайн сорьц авах, хэмжилт хийх цаг хугацааны цаг агаарын нөхцөл: 

- Агаарын чийгшил – 28% 

- Агаарын температур – 14.10С 

- Салхи- 3 м/с /зүүн хойноос/ 

Тоосонцрын хэмжилт  

Агаарын чанарын хяналтын 2 цэгт хийсэн нийт тоосонцрын хэмжээг “MNS 4585:2016 Агаарын 

чанар. Техникийн ерөнхий шаардлага” стандартын хүлцэх агууламжтай харьцуулахад стандартаас 

давсан үзүүлэлт илрээгүй хэвийн хэмжээнд байна. Нарийн болон том ширхэгт тоосонцрын 

хэмжилтийн утгыг Хүснэгт 2-6-т харуулав.  

Хүснэгт 2-6. Тоосонцрын хэмжилтийн үр дүн  

 4-р сар 11-р сар 

№ Хэмжилт Нийт тоос, мкг/м3 Хэмжилт  Нийт тоос, мкг/м3 

1 10401д 298 11101б 43 

2 10402д 324 11102б 42 

MNS4585:2016 
зөвшөөрөгдөх дээд хэмжээ 

500 MNS4585:2016 
зөвшөөрөгдөх дээд 
хэмжээ 

500 

Агаар бохирдуулагч бодисын хэмжилт.  

Агаарын чанарын хяналтын 2 цэгээс авсан хүхэрлэг хий болон азотын давхар ислийн хэмжээ “MNS 

4585:2016 Агаарын чанар. Техникийн ерөнхий шаардлага” стандартын хүлцэх агууламжаас давсан 

үзүүлэлт илрээгүй хэвийн хэмжээнд байна.  

Хүснэгт 2-7. Агаар бохирдуулагч бодисын хэмжилтүүд 

2.1.6.2.1 Усны чанар 

Энэхүү хэсгийг цэвэрлэх байгууламжид орж байгаа /20401г/ болон гаралтын уснаас /20402г/ 

дээжлэлт хийсэн шинжилгээний хариунд тулгуурлан боловсруулав. 

Усны дээжийг авах: Дээж авахдаа он сар өдөр, төрөл, гадаад байдал, байршил координатыг 

тэмдэглэж авав. Усны дээжийг зориулалтын аргаар ариутгасан 1 литрийн багтаамжтай хуванцар 

саванд авсан. Усны дээжийн савыг нэрмэл усаар зайлж ариутгасан. Энэхүү хуванцар сав нь их 

концентрацитай бодис бүхий дээж хадгалаагүй худалдааны цэвэршүүлсэн цэвэр усны хуванцар 

сав юм. Усны дээж авахдаа савыг дүүргэн авч саванд агаар байх зайгүйгээр тагласан. Энэ нь 

тээвэрлэлтийн үед сэгсрэгдэх, хийнүүдийн хоорондох харилцан үйлчлэлийг хязгаарлах ач 

холбогдолтой. 

Судалгааны үр дүн  

Хүснэгт 2-8. Хаягдал бохир усны шинжилгээний хариу 

№ Усны химийн 
шинжилгээний 

үзүүлэлт 

Хэмжих 
нэгж 

MNS6561:2015 
ЗДХ 

4-р сар 11-р сар 

20401г 20402г 21101a 21102a 

1 БХХ5 мг/л 400 1094.4 577.6 960.0 610.0 

2 Жинлэгдэх бодис мг/л 400 611.0 292.0 556 375.0 

3 NH4 мгN/л 30  6.47  25.47 

4 NO2 мгN/л  0.174  0.467 

5 NO3 мгN/л  1.03 4.15 0.78 

6 pH  6.0-9.0 8.43 6.91  3.72 

7 Cr-VI мг/л 0.050  0.025  0.014 

№ 4-р сар NO2 SO2 11-р сар NO2 SO2 

мкг/м3 мкг/м3 

1 10401д 8 28 11101б 42 10 

2 10402д 35 12 11102б 36 9 

MNS4585:2016 ЗДХ 200 мкг/м3 450 мкг/м3 MNS4585:2016 ЗДХ 200 мкг/м3 450 мкг/м3 

8 Перманганатын 
исэлдэх чанар 

мг/л  304 136.8 320 188 

 

2.1.6.2.2 Хөрсний чанар 

Үйлдвэрийн талбайд нийт 2 байршилд диагнолийн аргыг ашиглан дээжлэлтийг хийсэн.  

Судалгааны үр дүн 

№ Үзүүлэлт Хэмжих 
нэгж 

MNS3297:2019 
ЗДХ 

4-р сар 11-р сар 

30401г 30402г 31101a 31102a 

1 Хөрсний ялзмаг %  1.14 1.57 1.25 1.68 

2 Нитрат, NO3 мг/кг 130 5.1 4.5 5.6 4.9 

3 Сульфат, SO4 мг/кг 160 53.1 23.8 64.5 110.0 

4 Аммони, NH4 мг/кг  18.1 22.2 20.5 22.0 

5 pH   7.71 9.17 7.85 8.25 

6 EC µЫ/см  196.1 417.0 205.8 395.0 

 

2.1.7 Удирдлага зохион байгуулалтын хүрээнд авч хэрэгжүүлэх арга хэмжээ 

Төслийн явцад байгаль хамгаалах, сөрөг нөлөөллийг бууруулах, арилгахтай холбоотой арга 
хэмжээг тухай бүрд авч хэрэгжүүлэх шаардлагатай.  Газрын чанарын улсын хянан баталгааг 5 жил 
тутамд хийлгэх шаардлагатай.  

Хүснэгт 2-9 Удирдлага зохион байгуулалтын хүрээнд авч хэрэгжүүлэх арга хэмжээний төлөвлөгөө 

№ Хэрэгжүүлэх арга хэмжээ 

1 Байгаль орчны удирдлага зохион байгуулалтын арга хэлбэрийг үйл ажиллагаандаа 
хэрэгжүүлэх чиглэлээр үүрэг хариуцлагын дотоод журам боловсруулж мөрдөх, байгаль 
орчны асуудал хариуцсан мэргэжилтэнтэй болох 

2 Эх үүсвэрээс гарах хог хаягдлын кодчилсон жагсаалт, тэдгээрийн зэрэглэлийн дагуу хог 
хаягдлын төрөл, кодыг тогтоон ялгаж бүртгэл хөтлөх 

3 Хог хаягдлыг ангилан ялгаж, гэрээт ААН (ачиж тээвэрлэх эрх бүхий байгууллагаар)-ээр 
төслийн талбайгаас тогтмол зөөвөрлүүлэх 

4 Зориулалтын хог хаях цэгээс бусад газар хог хаягдал хаяхгүй байх, хог хаягдлыг ангилан 
ялгах арга хэмжээг хэвшүүлэх талаар ажилчдад заавар зөвлөгөө өгөх сургалт зохион 
байгуулах, самбар пайз байрлуулах 

5 Байгаль орчныг хамгаалах, үйл ажиллагааны осол, гал түймэр, гэнэтийн ослоос урьдчилан 
сэргийлэх, осол гарсан тохиолдолд шуурхай хэрэгжүүлэх арга хэмжээг зохион байгуулах  

6 Байгаль орчныг хамгаалах тухай хуулийн 2-р бүлгийн 101 дүгээр зүйлийн 1-д заасны дагуу 
байгаль орчны аудитыг эрх бүхий мэргэжлийн байгууллагаар хийлгэж, холбогдох дүгнэлт, 
зөвлөмж гаргуулан 

7 Байгаль орчны менежментийн төлөвлөгөөг хэрэгжүүлж, орчны хяналт шинжилгээг хийх. 
Байгаль  орчны менежментийн төлөвлөгөөний биелэлтийг холбогдох байгууллагаар 
дүгнүүлэх  

8 Төслийн талбайд хөдөлмөрийн аюулгүй ажиллагаа, техник ашиглалтын талаарх мэдээлэл 
бүхий самбарыг байршуулах, мэдээллийг цаг тухай бүрд нь шинэчилж байх 

9 Эзэмшлийн талбайд газрын төлөв байдлын чанарын улсын хянан баталгааг эрх бүхий 
байгууллагаар хийлгэх 

10 Тэрбум мод хөтөлбөрийн хүрээнд орон нутагтай хамтран ажиллаж, орон нутгаас санал 
болгосон талбайд мод тарих, дэмжлэг үзүүлэх 

11 Үйлдвэрийн барилга байгууламжийн дэд бүтцийн /Дулаан, уур, цэвэр, бохир ус, цахилгаан/ 
холбогдох гэрээг холбогдох байгууллагуудтай сунгах, төлбөрийг тогтмол төлөх 

Удирдлага зохион байгуулалтын хүрээнд авч хэрэгжүүлэх арга хэмжээний хүрээнд нийт 11 ажлыг 

хийж гүйцэтгэхээр төлөвлөсөн үүний хүрээнд гүйцэтгэлийг дараах байдлаар хангууллаа. 

1. Байгаль орчны удирдлага зохион байгуулалтын арга хэлбэрийг үйл ажиллагаандаа 

хэрэгжүүлэх чиглэлээр үүрэг хариуцлагын дотоод журам боловсруулж мөрдөх, байгаль 

орчны асуудал хариуцсан мэргэжилтэнтэй болох 

Дархан арьс шир боловсруулах цогцолбор үйлдвэр Монгол улсын хуулийн хүрээнд байгаль 

орчинд ээлтэй үйл ажиллагаа явуулахын хүрээнд дотооддоо байгаль орчны дотоод, бодлого 

журмын боловсруулан батлан хэрэгжүүлж ажиллаж байна. Дотоод журмыг 2023 оны 05-р сарын 

01-ны өдөр Нэхий таннери ХХК-ийн захирал баталж хэрэгжилтийг хангахыг байгаль орчны 

мэргэжилтэнд үүрэг болгосон.  

Дархан арьс шир боловсруулах цогцолбор үйлдвэрийн үйл ажиллагааг Монгол улсын хуулийн 

хүрээнд байгаль орчныг хамгаалах, үйл ажиллагааг эрхлэхийг хариуцан ажиллуулахаар Байгаль 

орчны мэргэжилтэнтэй 2023 оны 03-р сарын 22-ны өдөр А. Ану-Үжин гэрээ байгуулж ажиллаж 

байна. Байгаль орчны мэргэжилтний гэрээг хавсралтаар орууллаа. 

2. Эх үүсвэрээс гарах хог хаягдлын кодчилсон жагсаалт, тэдгээрийн зэрэглэлийн дагуу хог хаягдлын төрөл, кодыг тогтоон ялгаж бүртгэл хөтлөх 

Үйлдвэрийн үйл ажиллагаанаас үүсэх хог хаягдлыг Байгаль орчин, аялал жуулчлалын сайдын 2017 оны 12-р сарын 12-ны өдрийн А/349 

тушаалын дагуу эх үүсвэрээс гарах хог хаягдлын кодчилсон бүртгэл үүсгэсэн. Нэхий таннери ХХК-иас үүсэх хог хаягдлын кодчилсон бүртгэлийг 

доорх хүснэгтэд харуулав.   
Хүснэгт 2-10. Нэхий таннери ХХК-ийн үйлдвэрийн хог хаягдлын кодчилсон  хүснэгт 

Хог хаягдлын нэр Хог хаягдлын бүлэг 
Хог хаягдлын дэд 

бүлгийг 
Дэд бүлгээс үүсэх хог хаягдлын төрлийг Тэмдэглэгээ 

Үйлдвэрлэлийн 
хог хаягдал 

04- Арьс шир, үслэг эдлэл, ноос, 
ноолуурын  үйлдвэрлэлийн  хаягдал 

01-Арьс шир, үслэг 
эдлэлийн 

үйлдвэрлэлийн  хаягдал 

Хром агуулсан хаягдал усны анхан шатны 
цэвэрлэгээнээс  үүсэх лаг 

04 01 06*- Хортой 
“Х” 

Идээлсэн арьсны хром агуулсан хаягдал 
(хөх арьс, зоргодос, тайрдас, хуулга) 

04 01 08 

Тусгайлан заагдаагүй бусад хог хаягдал 04 01 99 

Химийн бодисын 
сав баглаа 
боодол 

08- Гадаргуу бүрэгч материал 
(будаг, лак,  паалан), цавуу, 
чигжээс, хэвлэлийн будаг 

үйлдвэрлэх, бэлтгэх, тээвэрлэх, 
хэрэглэх  үед үүсэх хаягдал 

01- Будаг, лак 
үйлдвэрлэх, бэлтгэх, 
тээвэрлэх, хэрэглэх, 
арилгах  үед үүсэх 

хаягдал 

08 01 05-д зааснаас бусад будаг, 
лакны  усархаг шингэн лаг 

08 01 06 

15-Сав баглаа боодлын хаягдал: 
Шингээгч, бохир алчуур материал, 
фильтрийн материал, тусгайлан 
заагдаагүй хамгаалалтын хувцас 

01 - Сав баглаа боодол 
(ангилан ялгасан ахуйн 
сав баглаа боодлын 
хаягдал орно) 

02- Хуванцар сав баглаа боодол 15 01 02 

09-Хортой бодисын үлдэгдэл агуулсан 
эсвэл бохирдсон сав баглаа боодол 

15 01 09 – 
“Аюултай” А 

Ахуйн үйл 
ажиллагаанаас  

16- Бусад хог хаягдал 
06- Батерей, 
аккумлятор 

04- Шүлтийн батерей (16 06 03-аас бусад) 16 06 04 -  

Үйлдвэрийн үйл 
ажиллагаанаас 
гарах  

16- Бусад хог хаягдал 
02- Цахилгаан болон 
цахим тоног 
төхөөрөмжийн хаягдал 

06- 16 02 01 - 16 02 05 -д зааснаас бусад 
хаягдал тоног төхөөрөмж 

16 02 06 -  

Цаас 

20 - Ахуйн хог хаягдал (түүнтэй 
найрлага, бүтцийн хувьд ижил 
үйлдвэр, үйлчилгээ, албан 
байгууллагын хог хаягдал) 

01 - Ангилж цуглуулсан 
хог хаягдал (15 01 -ээс 
бусад) 

01 - Цаас, картон 20 01 01- Энгийн 

Мод 
26- 20 01 25-д зааснаас бусад төрлийн 
мод, модон эдлэл 

20 01 26 - Энгийн 

Гялгар уут 
99 - Тусгайлан заагдаагүй бусад хог 
хаягдал 

20 03 99 - Энгийн 

Бусад ахуйг хог 
хаягдал 

03- Бусад ахуйн хог 
хаягдал 

01 - Холимог ахуйн хог хаягдал 20 03 01 - Энгийн 

3. Хог хаягдлыг ангилан ялгаж, гэрээт ААН (ачиж тээвэрлэх эрх бүхий байгууллагаар)-ээр 

төслийн талбайгаас тогтмол зөөвөрлүүлэх 

Хог хаягдлын тухай хуулийн шинэчилсэн найруулга /2017/ болон Байгаль орчин, аялал 

жуулчлалын сайдын 2018 оны А/443 дугаар тушаалаар батлагдсан “Энгийн хог хаягдлыг ангилах, 

цуглуулах, тээвэрлэх, дахин боловсруулах, сэргээн ашиглах, устгах, булшлах үйл ажиллагаанд 

тавигдах ерөнхий шаардлага”-д тус тус зааснаар төсөл хэрэгжүүлэгч Нэхий таннери ХХК нь үүссэн 

хог хаягдлыг 1. Дахин боловсруулах боломжтой 2. Дахин боловсруулах боломжгүй 3. Хүнсний 

органик хог хаягдал гэж төрөлжүүлэн эх үүсвэр дээр ангилан зохих аж ахуй нэгжид хүлээлгэн өгч 

тээвэрлүүлж байна.  

Дээрх ангиллаас гадна үүссэн хог хаягдлыг кодчиллын дагуу энгийн болон аюултай хог хаягдлыг 

тусгай эрх бүхий байгууллагад шилжүүлж зохих устгалыг хийлгүүлж ажилласан. 

Компанийн хувьд энгийн хог хаягдлыг Дархан хотын тохижилт үйлчилгээний газартай, аюултай хог 

хаягдлыг Цэцүүх трейд ХХК-тай гэрээ байгуулан хамтран ажиллаж байна. Гэрээний загварыг доорх 

зурагт харууллаа. 

 

  

Дархан хотын тохижилт үйлчилгээний газар Цэцүүх трейд ХХК 
Зураг 2-32. Хог хаягдлыг гэрээнүүд 

 

Хүснэгт 2-11. 

 Ангилал Үүсэх хог хаягдал Шилжүүлэх байгууллага 

1 Дахин боловсруулах 

боломжтой 

-Хуванцар /ажилчид болон 

хоолны газраас үүсэх ундаа, 

усны хуванцар сав/ 

Энгийн хог хаягдал – 

Дархан хотын тохижилт 

үйлчилгээний газар 

2 Дахин боловсруулах 

боломжгүй 

-Үйлдвэрийн хог хаягдал 

/аюултай болон энгийн / 

-Ажилчдын хог хаягдал 

-Оффис 

Энгийн хог хаягдал – 

Дархан хотын тохижилт 

үйлчилгээний газар 

Аюултай хог хаягдал- 

Цэцүүх трейд ХХК  

3 Хүнсний органик хог 

хаягдал 

-Хоолны газар Энгийн хог хаягдал – 

Дархан хотын тохижилт 

үйлчилгээний газар 

 

2023 оны 1-р сараас 10-р сарын хугацаанд үүссэн энгийн хог хаягдлыг тээвэрлүүлж, Дархан хотын 

тохижилт үйлчилгээний газарт, аюултай хог хаягдлыг Цэцүүх трейд ХХК-д  шилжүүлсэн бүртгэсэн.  

 

 
Зураг 2-33. Аюултай хог хаягдал нийлүүлсэн бүртгэл 

 

4. Зориулалтын хог хаях цэгээс бусад газар хог хаягдал хаяхгүй байх, хог хаягдлыг ангилан 

ялгах арга хэмжээг хэвшүүлэх талаар ажилчдад заавар зөвлөгөө өгөх сургалт зохион 

байгуулах, самбар пайз байрлуулах 

Үйлдвэрийн ажилчдыг хог хаягдлыг талаар, мөрдөж буй хууль эрх зүй, ангилан ялгах арга хэмжээг 

хэвшүүлэх талаарх сургалтыг 2023 оны 5-р сард хэсэгчилсэн байдлаар явуулсан. Сургалтын явц 

болон агуулгын талаарх зургийг доор харууллаа.  

Зураг 2-34. Хог хаягдлын сургалтын явц, сургалтын материал 

5. Байгаль орчныг хамгаалах, үйл ажиллагааны осол, гал түймэр, гэнэтийн ослоос урьдчилан 

сэргийлэх, осол гарсан тохиолдолд шуурхай хэрэгжүүлэх арга хэмжээг зохион байгуулах 

Энэхүү арга хэмжээний үйл ажиллагааг хүрээнд ажилчдад Ойгон нөмрөг ТББ-н заасан сургалтаар 

ослоос хэрхэн сэргийлэх, ослын үед авах арга хэмжээний талаар ажилчид мэдлэг олгосон. Мөн 

үйлдвэрийн хэмжээнд ямар нэгэн гэнэтийн осол гэмтэл бүртгэгдээгүй болно. 

6. Байгаль орчныг хамгаалах тухай хуулийн 2-р бүлгийн 101 дүгээр зүйлийн 1-д заасны дагуу 

байгаль орчны аудитыг эрх бүхий мэргэжлийн байгууллагаар хийлгэж, холбогдох дүгнэлт, 

зөвлөмж гаргуулан 

Нэхий таннери ХХК–ийн "Арьс шир боловсруулах үйлдвэрийн цогцолбор" төслийн үйл 

ажиллагаанд “Байгаль орчныг хамгаалах тухай хууль” –ийн 101 дугаар зүйлд заасны дагуу тусгай 

эрх бүхий Энвайроментал комплайнц ХХК-тай гэрээ байгуулж ажиллаа. Гэрээг хавсралтаар 

орууллаа.  

Байгаль орчны багц хуулиуд тэдгээрт нийцүүлэн гаргасан журам, тогтоол, байгаль орчны 

стандартуудын заалтууд болон байгууллагын 2021 онд хийгдсэн БОННҮ-ний тайлангийн 

нийцлийн аудитыг Энвайроментал комплайнц ХХК-ийн ахлах аудитор Б.Энхбаяр, аудитор 

Б.Номин-эрдэнэ, туслах аудитор: П.Галмандах нарын баг бүрэлдэхүүнтэй хийж гүйцэтгэсэн. 

Байгаль орчны хууль тогтоомжийн нийцлийн хөндлөнгийн аудит ажлын хүрээнд № EAR2023/26 

дугаартай аудитын тайлан, дүгнэлт, зөвлөмж гарсан болно. 

Зураг 2-35. Аудитын зөвлөмж, дүгнэлт 

7. Төслийн талбайд хөдөлмөрийн аюулгүй ажиллагаа, техник ашиглалтын талаарх мэдээлэл 

бүхий самбарыг байршуулах, мэдээллийг цаг тухай бүрд нь шинэчилж байх 

Үйлдвэрийн байгууламж доор нийт 2 байршилд хөдөлмөрийн аюулгүй ажиллагаа, техник 

ашиглалтын талаарх мэдээлэл бүхий самбар байршдаг бөгөөд 09 сард самбаруудын мэдээллийг 

дахин шинэчилсэн. 

8. Эзэмшлийн талбайд газрын төлөв байдлын чанарын улсын хянан баталгааг эрх бүхий 

байгууллагаар хийлгэх 

“Газрын тухай хууль” -ийн 35.3.4-т заасны дагуу газрын төлөв байдал, чанарын улсын хянан 

баталгааг Анализ мэп про ХХК-тай гэрээ байгуулж хийж гүйцэтгүүллээ.  

9. Тэрбум мод хөтөлбөрийн хүрээнд орон нутагтай хамтран ажиллаж, орон нутгаас санал 

болгосон талбайд мод тарих, дэмжлэг үзүүлэх 

Нэхий таннери ХХК нь 2023 оны хүрээнд Монгол улсын тэрбум мод хөтөлбөрийн хүрээнд 20 мод 

тарихаар төлөвлөсөн бөгөөд 2023 оны 10-р сарын 18 өдөр Дархан-Уул аймгийн Байгаль орчин, 

аялал жуулчлалын газарт мод тарих байршлыг тогтоолгох албан бичиг хүргүүлсэн. Үүний хүрээнд 

Өгөөж ирээдүй ХХК-иас 20 ширхэг Агч модыг худалдан авч “Дархан хотын соёл амралтын 

хүрээлэн”-д 2023 оны 10-р сарын 27 өдөр тарьж хүлээлгэн өглөө.  

Зураг 2-36. Өгөөмж-Ирээдүй ХХК-иас мод худалдан авсан баримт 

Зураг 2-37. Мод тарих явц /2023.10.30/ 

10. Үйлдвэрийн барилга байгууламжийн дэд бүтцийн /Дулаан, уур, цэвэр, бохир ус, 

цахилгаан/ холбогдох гэрээг холбогдох байгууллагуудтай сунгах, төлбөрийг тогтмол төлөх 

Нэхий таннери ХХК-ийн үйлдвэрийн байгууламжийн дулаан, уур, цэвэр, бохир ус, цахилгаан 

хамгамжийг дараах байгууллагуудтай гэрээтэй ажилладаг болно.  

   Гэрээ сунгасан хугацаа 

1 Дулаан эрчим хүч Дархан дулааны сүлжээ ТӨХК  

2 Цахилгаан эрчим хүч Дархан сэлэнгэ цахилгаан түгээх 
сүлжээ ХК 

2023 оны 12-р сарын 31 

3  Цэвэр усаар хангах, 
бохир усыг татан 
зайлуулах, цэвэрлэх  

Дархан ус суваг ХК 2024 оны 10-р сарын 01 

 

Дулаан эрчим хүчээр хангах гэрээ нь 2022 оны 10-р сарын 05 өдрөөс 2023 оны 10- р сарын 01-ийг 

хүртэл хийгдсэн бөгөөд гэрээний нөхцөл шаардлагын дагуу 2024 оны гэрээ дахин хийж сунгуулсан.  

Цахилгаан эрчим хүчээр хангах гэрээний хугацаа 2023 оны 12-р сарын 31-р дуусгавар болох тул 

2024 онд сунгалт хийгдэхээр байна.  

Зураг 2-38. Цахилгаан эрчим хүчээр хангах гэрээ 

Цэвэр усаар хангах, бохир усыг татан зайлуулах, цэвэрлэх Дархан-Ус суваг ХК-тай байгуулсан гэрээ 

2023 онд дахин байгуулж 2024 оны 10-р сарын 01-ны өдөр хүртэл хүчинтэй. 

Зураг 2-39. Цэвэр усаар хангах, бохир усыг татан зайлуулах, цэвэрлэх гэрээ  

Нэхий таннери ХХК-ийн үйл ажиллагаанд ашигласан дулаан, цахилгаан, цэвэр, бохир ус 

нийлүүлсэний төлбөрийг гэрээнд заасны дагуу төлбөрийг нэхэмжлэлийн дагуу барагдуулж 

ажилласан. Төлбөрийн баримтыг хавсралтаар орууллаа.  


